
Валери ТУРКАЙ 

Вӑранать Мускав та, 
вӑранать Хусан та... 

Шупашкар та уҫрӗ 
шуҫӑмпа куҫне... 

Эп сана, Раҫҫейӗм, 
ырӑ кун сунатӑп! 

Ӑраскал ҫеҫ ҫутӑр ӳлӗм сан ҫине! 

Курасса, Раҫҫей, эс 
чӑн та тем те куртӑн. 

Куртӑн, тем тё куртӑн 
хӑв ӗмӗрӳнте. 

Хӑш чухне эс шухӑ тинӗс евӗр 
пултӑн, 

Хӑш чухне ҫутатрӑн 
тӗксӗм пӗлӗте. 

Турӑран писсессӗн 
эс хӑвна аркатрӑн, 

Хӑв Ҫуртна ҫунтартӑн 
хӑвӑн аллупа... 

Сурану, пӗлетӗп. 
санӑн питӗ тарӑн. 

Пурпӗр эс утатӑн Аслӑ Ҫулупа! 

Ҫӑмӑл мар пачах та халь 
сана, Раҫҫейӗм. 

Анчах кам-ха йӑтӗ 
Санӑн Хӗресне? 

Шурӑ кӑвакарчӑн сансӑр 
епле вӗҫӗ? 

Кам ҫутатӗ сансӑр 
тӗксӗм тӳпене?.. 

Кунсерен, Раҫҫейӗм, 
вӑйлӑрах пулсамччӗ. 

Ҫӳлти Турӑ савтӑр яланах сана. 
Ман ҫӑлтӑрӑма эс ҫутӑрах 

тусамччӗ. 
Чунӑм ялан туйтӑр санӑн ӑшшуна. 

Вӑранать Мускав та, 
вӑранать Хусан та... 

Шупашкар та уҫрӗ 
шуҫӑмпа куҫне... 

Эп сана, Раҫҫейӗм, 
ырӑ кун сунатӑп! 

Эп ялан курасшӑн эс телейлине! 
Мускав, 
2014 ҫупхи ноябрей 18-мӗшӗ. 


